
ᐱᖕᖑᐊᓂᓕᕆᕕᒻᒥᑦ 
 

ᑐᓴᕐᑎᓯᒍᑎ ᐱᓇᓱᐊᕐᑕᐅᔪᕕᓂᕐᓂᒃ 
ᓯᑦᑎᒻᐸᒥᑦ ᓄᕕᒻᐸᒧᑦ 2021-ᒥ 

 
 
 ᑎᓕᔭᐅᒪᐅᑎᕗᑦ 
ᐱᖕᖑᐊᓂᓕᕆᕕᒃ ᑲᒪᒋᔭᑦᓴᖃᕐᕕᐅᕗᖅ ᐱᖕᖑᐊᓂᓕᕆᒍᑎᑦᓴᓂᒃ ᓄᓇᕕᒻᒥ, ᓄᓇᕕᒻᒥᐅᓄᑦ 
ᐅᕕᒐᕐᑐᓅᓕᖓᓗᐊᕐᑐᓂᒃ. 
 
 
ᐅᑭᐅᕐᑕᑐᕐᒥ ᐱᖕᖑᐊᓂᕐᔪᐊᖓ ᐅᑭᐅᕐᑕᑐᕐᒥᐅᒍᖃᑎᒌᑦ 

ᐱᖕᖑᐊᓂᕐᔪᐊᖃᓛᓕᕐᒥᔪᖅ ᐅᑭᐅᕐᑕᑐᕐᒥᐅᑦ ᐱᖕᖑᐊᓂᕐᔪᖓᐊᓂ Wood Buffalo -ᒥ ᔭᓄᐊᕆᒥ ᕕᐳᐊᕆᒥᓪᓗ 
2023-ᒥ. 

ᐱᒋᐅᕐᓴᓂᖃᖃᑦᑕᓛᕐᑐᑦ ᐃᓚᐅᔪᑦᓭᓗ/ᐃᓚᐅᔪᑦᓴᐅᖏᑦᑐᓗ ᑐᑭᑖᕐᑕᐅᖃᑦᑕᑎᓪᓗᒋᑦ ᒪᑯᓂᖓ ᐱᒋᐅᕐᓴᖃᑦᑕᓗᑎᒃ: 
1. ᐅᑭᐅᕐᑕᑐᕐᒥᐅᑦ ᐱᖕᖑᐊᕈᑎᖏᑦ ᐱᓕᐅᑦᔨᒍᑏᑦ ᐊᓪᓓᓗ ᑎᓃ ᐱᖕᖑᐊᕈᑎᖏᑦ 
2. ᓵᒥ ᐸᑦᑕᓂᖅ ᐊᒻᒪᓗ ᐹᑦᒥᓐᑕᓐ  
3. ᑕᓪᓗᓕᔭᕐᓂᖅ 

  
ᐅᒃᑑᐸ 2022 ᑎᑭᓪᓗᒍ ᐱᖕᖑᐊᕈᓐᓇᑐᕐᓯᐅᓛᕐᑐᒍᑦ ᑖᒃᑯᓂᖓ ᐱᓕᐅᑦᔨᒍᑎᐅᑦᓱᑎᒃ ᐱᖕᖑᐊᕈᑎᓂᒃ, 
ᑕᓪᓗᓕᔭᕐᓂᖅ ᓚᖕᖏᑕᕗᑦ ᓄᓇᕕᒻᒥᐅᑦ ᐱᖕᖑᐊᑎᖏᓐᓄᑦ ᐱᖕᖑᐊᖃᑕᐅᒍᓐᓇᑐᑦ ᓇᓪᓕᑳᕐᑕᐅᓛᕐᒪᑕ ᒫᑦᓯᓗ 
ᐁᕆᓕᐅᓪᓗ ᕿᑎᖓᓂ 2022-ᒥ.  
 
ᐃᓘᓐᓈᒍᑦ ᕿᒥᕐᕈᔭᕕᓂᐅᑎᓪᓗᒋᑦ ᒪᓕᒐᖏᑦ ᐅᑭᐅᕐᑕᑐᕐᒥ ᐱᖕᖑᐊᓃᑦ ᐅᑭᐅᒃᑯᑦ ᑲᑎᒪᔨᑖᕐᖃᒦᑦ 
ᐱᓪᓗᑯᒋᐊᓕᓕᕆᔨᐅᑦᓱᑎᒃ - ᐱᓯᒪᑦᓱᑎᒃ Chef de Mission of each contingent - ᕿᒥᕐᕈᓂᖃᖃᑦᑕᖁᑦ 
ᐱᖓᓱᐃᕙᓪᓗᓂᒃ:  
 
a) ᐊᑦᑕᓀᑦᑐᒥᒃ ᐱᓕᐅᑦᔨᒍᑎᓂᒃ ᐱᖕᖑᐊᕈᑎᓂᒃ ᐱᒋᐅᕐᓴᓂᖅ, ᓱᖏᐅᑎᓴᕆᐊᖃᕐᓂᖅ ᐃᓕᓭᔩᓪᓗ 

ᓇᓗᓀᕐᑕᐅᓯᒪᒍᑎᖏᑦ 
ᐱᒋᐅᕐᓴᑎᑦᓯᒍᑕᐅᒋᐊᓕᒃ: ᓱᓇᓂᒃ ᐱᒋᐅᕐᓴᕆᐊᖃᕐᒪᖔᑕ, ᓱᓇᓂᒃ ᓱᖏᐅᑎᓴᕆᐊᖃᕐᒪᖔᑕ 
ᖃᓄᐃᑦᑐᓂᓪᓘᓃᑦ ᓇᓗᓀᕐᑕᐅᓯᒪᒍᑎᖃᕆᐊᖃᕐᒪᖔᑕ ᐱᖕᖑᐊᑏᑦ ᐊᑦᑕᓀᑦᑐᓯᐊᒦᖁᑦᓱᒋᑦ ᓇᔪᕐᑕᒥᓂ 
ᐃᓕᓭᔨᖏᓪᓗ ᐃᒻᒥᓂᒃ ᐊᑦᑕᓇᕐᑐᒨᖁᓇᒋᑦ ?   

b) ᐃᓚᐅᒍᓐᓇᑐᑦ 
ᓇᓪᓕᖏᑦ ᐃᓚᐅᒍᓐᓇᐸᑦ: ᐱᖕᖑᐊᑏᑦ ᐃᓕᔪᑦᓴᖑᕐᑐᑦ ᑲᓇᑕᓕᒫᒥ ᐱᕙᓪᓕᐊᑎᑦᓯᓂᕐᒧᑦ 
ᐱᓇᓱᑦᑕᐅᔪᓄᑦ ᐃᓚᐅᒍᓐᓇᐸᑦ ᐅᑭᐅᕐᑕᑐᕐᒥ ᐱᖕᖑᐊᓂᕐᔪᐊᓄᑦ ᐅᑭᐅᒥ ? 

c) 2023-ᒥ ᐱᓕᐅᑦᔨᒍᑎᓄᑦ ᐱᖕᖑᐊᖃᑕᐅᒍᓐᓇᑐᑦ  
ᖃᓄᖅ ᐃᓚᐅᓚᕿᒍᓐᓇᐸᑦ: ᖃᓄᖅ ᓇᓗᓀᕐᓯᖃᑦᑕᓚᖓᕙᑦ ᓇᓪᓕᐊᓄᑦ ᐱᓕᐅᑦᔨᒍᑎᓄᑦ 
ᐃᓚᐅᖃᑦᑕᓚᖓᔪᓂᒃ ᖃᓄᕐᓗ ᐅᑭᐅᖏᓐᓂᒃ ᑐᑭᑖᖃᑦᑕᓚᖓᕙᑦ 2023-ᒥ ᐃᓚᐅᔪᑦᓴᓂᒃ 
ᐃᓚᐅᑦᓯᐊᖁᒐᔭᕋᑦᑎᒋᑦ ᓯᑕᒣᓂᒃ ᐱᖕᖑᐊᕈᓐᓇᑐᖁᑎᕗᑦ, ᐱᓕᐅᑦᔨᖃᑕᐅᓂᕐᑕᖃᑦᓯᐊᓚᖓᕚ 
ᐃᓕᒌᑦᑎᒍᓐᓇᓯᐊᓚᖓᕙᓪᓘ ?  

ᓯᕐᕿᓂᖅ - ᑐᐱᐊᓗᒻᒥᐅᒍᓲᑦ ᑕᑯᓐᓇᐅᔮᕐᑕᐅᓂᖓ  

 
ᐃᓚᐅᑎᑕᐅᒋᐊᓪᓚᑎᓪᓗᒋᑦ ᐃᓕᓭᔨᑐᖃᐅᓂᕐᓴᐅᓲᑦ ᓯᕿᓂᕐᒥᑦ ᐱᓯᒪᔪᑦ ᐱᒋᐅᕐᓴᑎᑦᓯᓂᖃᓚᐅᔪᕗᖅ ᓄᓇᓕᓐᓂ: 

i. ᑰᑦᔪᐊᕌᐱᒻᒥ 
ii. ᑲᖏᕐᓱᔪᐊᒥ 

 
ᓲᑭᐊᒍᒐᓗᐊᖅ, ᖃᓂᒪᓇᖃᓯᑲᓪᓚᓚᐅᔪᑎᓪᓗᒍ ᑰᕕᑦ-19-ᒧᑦ ᓄᓇᕕᒻᒥ ᑕᒪᕐᒥᒃ ᐱᒋᐅᕐᓴᑎᑦᓯᓂᐅᓚᖓᓯᒪᔫᒃ, 
ᐱᓇᓱᐊᕈᓰᓐᓂᒃ ᒪᕐᕈᑐᕐᓂᐊᑐᕕᓂᐅᑦᓱᑎᒃ ᐅᒃᑐᐸ 18-ᒥᑦ 31-ᒧᑦ, ᓄᕐᖃᑎᑕᐅᒋᐊᖃᓚᐅᔪᕗᑦ. 
ᐱᖕᖑᐊᓂᓕᕆᕕᒻᒥ ᐱᓇᓱᑦᑏᑦ ᐱᓇᓱᖃᑎᖃᑦᓯᐊᖃᑦᑕᓚᐅᔪᕗᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 
ᐃᖏᕐᕋᐅᑎᓕᕆᔨᖏᓐᓂᒃ ᐃᓕᓭᔩᑦ ᖃᓄᐃᒍᓐᓀᓗᑎᒃ ᐊᓇᕐᓯᐊᖁᑦᓱᒋᑦ ᑕᒉᓐᓇᐅᔮᕐᑐᖅ ᐊᓇᕐᕋᕆᐊᖃᓯᑦᓱᑎᒃ. 
ᑖᒃᑯᐊ ᐱᓇᓱᐊᕈᓰᓐᓂᒃ ᒪᕐᕈᑐᕐᓂᐊᑐᕕᓃᒃ ᐱᒋᐅᕐᓴᓂᐅᒋᐊᖃᕐᑐᕕᓃᒃ ᐃᓚᖃᕐᒥᓱᑎᒃ ᐱᓇᓱᐊᕈᓯᓕᒫᒥ 
ᐱᓇᓱᑦᑏᑦ ᐃᓕᓴᕆᐊᓪᓚᕆᐊᖃᕐᓂᕕᓂᖓᓂᒃ ᐃᓕᕐᖁᓯᖃᑎᒌᖕᖏᑐᐃᓪᓗ ᑕᐅᕐᓰᖃᑎᒌᓐᓂᕆᒋᐊᓕᕕᓂᖓᓂᒃ 
ᑰᑦᔪᐊᒦᓪᓗᑎᒃ ᓄᕕᒻᐸ 1-ᒥᑦ 7-ᒧᑦ ᑭᖑᕙᕆᐊᕐᑕᐅᓚᐅᔪᕗᖅ. ᕕᐳᐊᕆ 2022-ᒥ ᑲᔪᓯᓂᖃᕋᓱᐊᓛᕐᑐᑦ 
ᑕᒪᑐᒥᖓ.   
 
 
ᐱᓇᓱᑦᑏᑦ ᐃᓕᓴᕆᐊᓪᓚᕆᐊᖃᕐᓂᖓ 
 
ᑲᓇᑕᒥᐅᑦ ᐊᕐᓀᑦ ᐱᓕᐅᑦᔨᒍᑏᓪᓗ ᐱᖕᖑᐊᓃᑦ ᐱᓇᓱᐊᕐᑕᐅᓂᖓ 
  
ᐱᓇᓱᑦᑏᑦ ᐃᓕᓴᕆᐊᓪᓚᕆᐊᖃᕐᓂᖓ ᐊᑑᑎᑎᑕᐅᓯᒪᔪᖅ ᐱᖕᖑᐊᑐᓕᕆᓂᐅᑉ ᐱᓇᓱᑦᑎᖏᓐᓄᑦ ᓱᓕ 
ᑲᔪᓯᓚᖓᔪᖅ ᐁᕆᓕ 2022 ᑎᑭᓪᓗᒍ ᑲᓇᒨᓕᖓᔪᓂᒃ ᐱᒋᐅᕐᓴᖃᑦᑕᓱᑎᒃ ᐊᑕᐅᓯᐅᑦᑎᑐᓅᓕᖓᔪᓂᓪᓗ. 
ᑲᓇᑕᒥᐅᑦ ᑲᑐᑦᔨᖃᑎᒌᒍᑎᖃᖃᑦᑕᑎᓪᓗᒋᑦ ᐆᑦᑐᕋᐅᑎᒐ ᓄᐃᑦᓯᖃᑦᑕᕆᐊᖃᕐᓂᒥᒃ ᓯᕗᓂᑦᓴᕆᒍᒪᔭᒥᑕ 
ᐅᖃᐅᓯᕐᑕᖏᓐᓂᒃ ᐊᖑᑏᑦ ᐊᕐᓀᓗ ᐊᑦᔨᒌᑦᑎᑕᐅᒋᐊᖃᕐᓂᖏᓐᓄᑦ ᐃᓚᐅᑎᑕᐅᑦᓯᐊᖃᑦᑕᕆᐊᖃᕐᓂᖏᓐᓂᓗ.  
 
 
ᓄᓇᓕᓐᓄᑦ ᐊᕐᕕᑕᖃᑦᑕᓃᑦ - ᑲᖏᕐᓱᔪᐊᒧᑦ, ᐊᐅᐸᓗᒻᒧᓗ 
  
ᐅᑦᑐᕿ ᑕᕐᕆᐊᐱᓪᓗ ᕙᓂᐊᓴ ᐊᔭᒍᑕᕐᓗ, ᐱᖕᖑᐊᓂᓕᕆᓂᕐᒥᒃ ᐃᑲᔪᕐᑏᑦ ᐊᒻᒪᓗ ᐱᕙᓪᓕᐊᔭᐅᔪᓂᒃ 
ᐃᒫᙰᓚᔨᐅᑦᓱᑎᒃ, ᐊᐅᐸᓗᓕᐊᓚᐅᔪᕘᒃ ᐃᑲᔪᕆᐊᕐᑐᓱᑎᒃ ᐱᓇᓱᑦᑎᑖᕐᖃᒥᒻᒥᒃ ᐱᖕᖑᐊᓂᓕᕆᓂᕐᒥᒃ 
ᐊᑕᐅᑦᓯᑰᕐᑎᓯᔨᒥᒃ ᓯᑦᑎᒻᐸ 27-ᒥᑦ 29-ᒧᑦ. 
ᕙᓂᐊᓴ ᐊᔭᒍᑕᖅ, ᑲᖏᕐᓱᔪᐊᓕᐊᓚᐅᔪᒻᒥᔪᖅ ᐅᒃᑑᐸ 13-ᒥᑦ 16-ᒧᑦ 

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᖕᖑᐊᓂᓕᕆᓂᕐᓄᑦ ᐱᓇᓱᑦᑎᖏᑦ ᕿᒥᕐᕈᕇᒋᐊᕕᑦᑐᑦ “PLAYBuilder” 
ᐃᑲᔪᕐᓯᒍᑎᑦᓴᒥᒃ ᑕᑯᓐᓇᕋᑦᓴᑎᒍᑦ, ᐃᓕᓭᒍᑎᑦᓴᑎᒍᑦ ᐱᓇᓱᒍᑎᑦᓴᓕᐅᕈᑎᑦᓴᓂᓪᓗ ᑲᒃᑲᓛᓅᓕᖓᔪᓂᒃ 
ᐱᐊᕋᕐᓅᓕᖓᔪᓂᒃ ᐅᕕᒐᕐᑐᓅᓕᖓᔪᓂᓪᓗ. ᓂᐅᕕᐊᕆᔭᐅᑉᐸᑕ  ᓇᓗᓀᒃᑯᑕᑦᓭᑦ ᑕᑯᒋᐊᕈᒪᔪᓄᑦ 
ᖃᐅᔨᑎᑦᓯᒍᑕᐅᓛᕐᑐᑦ ᓄᓇᓕᓐᓂ ᐱᖕᖑᐊᓂᓕᕆᔨᓄᑦ      
 
 
 
ᑮᓇᐅᔭᖃᕐᑎᑕᐅᒍᑏᑦ: 2020-2021-ᒥ ᐱᓕᐅᑦᔨᒍᑎᓄᑦ ᐱᖕᖑᐊᓂᕐᓄᑦ ᐃᓚᐅᒍᒪᔪᓅᓕᖓᔪᑦ 
ᐱᓇᓱᐊᕐᑕᐅᓂᖓ - ᓄᓇᓕᒻᒥᑦ ᐱᒋᐊᕐᑎᑕᐅᓯᒪᔪᑦ ᐱᓕᐅᑦᔨᒍᑏᑦ ᐱᖕᖑᐊᓃᑦ   

ᐱᖕᖑᐊᓂᓕᕆᕕᒻᒥ, ᓄᓇᕕᒻᒥ ᐸᑦᑕᓃᑦ (Volleyball) ᓄᓇᕕᒻᒥᓗ ᐊᔪᑦᑕᓃᑦ ᑲᔪᓯᕗᖅ ᑲᑐᑦᔨᖃᑕᐅᓂᖓ 
ᓂᐅᕕᕋᕐᓂᓄᑦ ᑮᓇᐅᔭᕐᑐᕈᑎᐅᓯᒪᔪᓄᓪᓗ ᐱᓕᐅᑦᔨᒍᑏᑦ ᐱᖕᖑᐊᓃᑦ ᐱᓇᓱᐊᕐᑕᐅᓂᖓᑕ 
ᑮᓇᐅᔭᖃᕐᑎᑕᐅᒍᑎᖏᓐᓄᑦ. ᓱᖃᑦᓯᓂᐅᒋᐊᖃᕐᓯᒪᔪᑦ ᐊᑐᐃᓐᓇᕈᕐᑎᑕᐅᓯᒪᔪᐃᓪᓗ 2021-ᒥ 
ᐊᑑᑎᒐᑦᓴᕕᓂᐅᑦᓱᑎᒃ ᑭᖑᕙᕆᐊᕐᑕᐅᓯᒪᕗᑦ ᖃᓂᒪᓇᖅ ᑰᕕᑦ-ᒧᑦ ᐱᑦᔪᑕᐅᑎᓪᓗᒍ. ᓂᐅᕕᕐᕕᒋᔭᐅᓲᕐᓗ 
ᐱᖕᖑᐊᕈᑎᑦᓴᓂᒃ ᑎᑭᓭᕕᐅᓲᖅ ᑰᑦᔪᐊᒥᐅᓄᑦ, ᑲᖏᕐᓱᒥᐅᓄᑦ ᓴᓪᓗᒥᐅᓄᓪᓗ ᓱᕐᕋᑕᐅᓯᒪᖃᑦᑕᒥᒻᒪᑦ.    
ᐊᔪᑦᑕᓂᕐᒥᒃ ᐸᑦᑕᓂᕐᒥᓗ (volleyball) ᐃᓕᓭᔨᐅᓲᑦ ᐃᓕᓴᕐᑕᐅᒋᐊᓪᓚᕆᐊᖃᕐᓂᖏᑦ ᖃᓄᕐᑑᑕᐅᒋᐊᖃᓛᕐᑐᑦ 
2022-ᒥ.  
 
ᐱᖕᖑᐊᑐᓕᕆᓂᕐᒥ ᐱᓇᓱᑦᑏᑦ 
 

 ᐱᓇᓱᑦᑏᑦ ᐊᑎᖏᑦ  ᐱᓇᓱᒐᖓ  
ᐊᓪᓚᕕᖓ 

ᖃᕆᑕᐅᔭᒃᑯᑦ ᑐᕌᕈᑎᖓ  ᓇᓃᓐᓂᖓ 

ᑖᒥ ᕕᓕᑉ  ᑐᑭᒧᐊᑦᑎᓯᔨ 2318 tphillips@krg.ca ᑰᑦᔪᐊᒥ 
ᐃᓄᓯᒪᖕᖏᑐᖅ  

ᐊᑕᐅᑦᓯᑰᕐᑎᓯᔨ 
n/a n/a ᑰᑦᔪᐊᒥ 

ᐃᓕᐊ ᓘᔫ RTADA 2315 elauzon@krg.ca ᑰᑦᔪᐊᒥ 
ᐱᓃᓇ ᓭᒻᐳᓚᓐ RTADA 2227 pchamberland@krg.ca ᑰᑦᔪᐊᒥ 
ᐅᑦᑐᕿ ᑕᕐᕿᐊᐱᒃ RTADA 2253 utukkiapik@krg.ca ᑰᑦᔪᐊᒥ 
 ᕙᓂᐊᓴ ᐊᔭᒍᑕᖅ RTADA  ᑕᑯᓗᒋᑦ 

ᐊᑖᓂ 
ᐊᓪᓚᓯᒪᔪᑦ 

varagutak@krg.ca ᑰᑦᔪᐊᕌᐱᒻᒥ 

ᐱᖕᖑᐊᓂᓕᕆᓂᕐᒧᑦ ᐊᓪᓚᕖᑦ 
ᑰᑦᔪᐊᒥ - ᐅᖄᓚᐅᑎᖓ: (819) 964-2961 / ᑰᑦᔪᐊᕌᐱᒻᒥ - ᐅᖄᓚᐅᑎᖓ: (819) 929-3067 
RTADA:  ᐱᖕᖑᐊᓂᓕᕆᓂᕐᒥᒃ ᐃᑲᔪᕐᑏᑦ ᐊᒻᒪᓗ ᐱᕙᓪᓕᐊᔭᐅᔪᓂᒃ ᐃᒫᙰᓚᔨᐅᑦᓱᑎᒃ 


